Nafarroako Parlamentuko Mahaiak, 2011ko abenduaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amaya Zarranz Errea andreak aurkeztutako gaurkotasun handiko galdera, jakiteko zeintzuk izan diren irizpideak sei hilabeteko gehieneko epea ezartzeko entitate artistiko eta kulturalen proiektuentzako diru-laguntzak banatzeko deialdian.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2011ko abenduaren 19an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Amaya Zarranz Errea andreak, Legebiltzarreko Erregelamenduan xedatuaren babesean, ondoko galdera egin du, Kultura, Turismo eta Erakunde Harremanetarako kontseilari Juan Luis Sánchez de Muniáin jaunak Osoko Bilkuran ahoz erantzun dezan.

Zure departamentuak sei hilabeteko gehieneko epea ezarri du entitate artistiko eta kulturalen proiektuentzako diru-laguntzak banatzeko deialdi publikoen oinarrietan, diru-laguntzak ebazteko. Zer irizpide baliatu dira hori horrela izan dadin?

